
Mátin at fíggja eldra­
røktina, nú komm­
unurnar yvirtóku 
hetta økið fyri 

einum ári síðani, er sett eitt sind­
ur sjáldsamt saman.

Meðan vanligt er við almennari 
fígging, at landið fyrst tekur peng­
ar inn í landskassan gjøgnum 
skatt, MVG og annað, fyri síðani at 
gjalda pening út tilt að, sum land­
ið skal gjalda fyri, so er fíggingar­
leisturin á eldraøkinum skrúvaður 
øðrvísi saman.

Í hesum føri var tað gjørt so­
leiðis, at eldraøkið verður fíggjað 
við forskattingini av pensjónum 
og skatti frá sjófólkui í DIS og 
øðrum líknandi skipanum skipan­
um.

Upprunaliga var eisi ni ætlanin, 
at ein aprtur eisini skuldi fíggjast 
við parti av MVG gjaldinum, men 
hetta var tikið b urtur undir polit­
isku samráðingunum.

Bitu á
Kommunurnar høvdu í útgangs­
støðinum tað fatan, at fígginginv 
ar heldur lág. Hon fór ikki at 
dekka tær tænastur, sum landið 
frammanundan letur.

Gloypibitin, sum fekk komm­
unurnar kortini at taka undir 
við hesum fíggingarleisti var, at 
samstundis sum eldraøkið og 

heimarøktin var yvirtikin, so var 
stutt frammanundan í sama val­
skeiði avgjørt, at vit øll sjálvi skulu 
gjalda inn til egna pensjón.

Tað byrjaði við, at vit skuldu 
gjalda eitt prosent av lønini fyrsta 
árið, tvey prosent annað árið og so 
framvegis til vit øll gjalda 15 pro­
sent inn.

Samráðingarfólkini hjá komm­
ununum sóu, at hetta fór at gera, 
at forskattingin av pensjónum 
fór at hækka til umleið 2030. Taað 
fór so at hava við sær, at gjaldið 
til kommunurnar eisini hækkaði 
einar 15 milljónir um árið av hes­
um ávum.

Men nú er hetta broytt.
Í ár skulu vit ikki gjalda eitt 

prosent meira í eftirlønn enn vit 
guldu í fjør. 

Samgongan og Løgtingið hava 
samtykt, at í staðin fyri at gjalda 
eitt prosent meira í eftirløn, so 
skulu vit gjalda inn í samhalds­
fasta í ár.

Tað vil siga, at forskattingin av 
pensjónum veksur ikki tær um­
leið 15 milljónir krónurnar í ár, 
sum annars var fortreytin, men 
stendur í stað.

– Eg haldi, at vit kunnu siga, 
at avtalan er brotin. Tað sum 
fekk kommurnar at góðtaka fígg­
ingarleistin er broytt og tað er 
brot á avtaluna, sigur Magnus 
Rasmussen, Sambandsflokkurin

Landið tekur part 
av fíggingini aftur
Forskattingin av pensjón­
unum fíggjar ein stóran part 
av eldraøkinum, men í ár 
hækkar hetta gjald ikki

»Uttanfyri Havnina eru eisini tiltøk, 
men ein partur av teimum eru
gjørd av felagsskapum
av ymiskum slag«


